
Тема: Эш кәгазьләре. Татар матбугаты
Теория өлеше:
Беркетмә (протокол)
Беркетмә - җыелыш, киңәшмә, конференция һ.б.ш. чараларның барышын төгәл итеп язып бара торган документ.

Утырыш барышын яктырту дәрәҗәсенә карап, беркетмә тулы һәм кыска була.

Беркетмә - эш кәгазьләренең иң киң таралган төре. Ул мәктәп тормышында да еш файдаланыла. Анда җыелышның көн тәртибе, тулы барышы, ягъни һәр чыгыш ясаучының төгәл фикере, тәкъдимнәр һәм кабул ителгән карар языла. Беркетмә текстында кеше фикерен бирүдә туры һәм кыек сөйләмле җөмләләр күп кулланыла.

Беркетмә түбәндәге калыпка нигезләнеп языла:

Беркетмә № __

Киңәшмә, утырыш, конференциянең кайда кемнәр тарафыннан үткәрелүе.
                                                                                         Датасы ____________                  Рәис: _______________________  (фамилиясе, исеме, әтисенең исеме)
Сәркатип: ___________________  (фамилиясе, исеме, әтисенең исеме)
Катнаштылар: _______________  (фамилияләре языла)
Чакырылдылар: _______________  (фамилияләре языла)
Көн тәртибе:
1.
2.
3.
Тыңланды.
(Чыгыш ясаучыларның чыгыш эчтәлекләре языла.)
Карар:
1.
2.
3.
Рәис: __________________________ (имза)
Сәркатип: __________________________ (имза)
	Беркетмә №5
Баулы районы Кызылъяр урта гомуми белем бирү мәктәбенең 8 нче сыйныф укучылары җыелышы.
3 нче апрель, 2008 нче ел.
Рәис: Ләйсән Галиева.
Сәркатип: Илһам Булатов.
Катнаштылар: 18 укучы, 2 укучы, авыру сәбәпле, җыелышта катнаша алмый.
Чакырылдылар: сыйныф җитәкчесе Җ.Г.Исламов.
Көн тәртибе.
Мәктәптә уздырылачак халык иҗаты бәйрәменә әзерлек мәсьәләләре.
Тыңланды.
Көн тәртибендәге мәсьлә буенча беренче сүз сыйныф җитәкчесе Җ.Г.Исламовка бирелде. Ул 8 нче сыйныф укучыларының үзешчән сәнгатьтә, әдәбият һәм драма түгәрәкләрендә актив катнашып килүләрен әйтте. Киләсе бәйрәмгә эзерлек эшләрен башкару өчен җаваплы укучыларны билгеләде.
Сыйныф командиры А.Кәримов, укучылар                         А.Нигъмәтуллина, М.Талыйпова, Н.Абдуллин сыйныф җитәкчесенең тәкъдимнәрен хуплап сөйләделәр һәм үзләреннән дә кайбер тәкъдимнәр керттеләр.
Карар:
1. Халык иҗаты бәйрәмендә актив катнашырга.
2. Укучыларның үзләре чиккән, бәйләгән, кулдан эшләгән әйберләреннән күргәзмә оештырырга.
3. “Айлак өй”, “Казан сөлгесе” күренешләрен файдаланып, җырлы-биюле кичә әзерләргә.
                                            Рәис: _____________
                                                  Сәркатип: ___________



Биремнәр: 
1 нче бирем Теория өлешендәге бирелгән беркетмәне (протокол)
 үзгәртеп языгыз.
2 нче бирем Укыгыз һәм эчтәлеге буенча 6  сорау  төзегез.
Татар матбугаты

          Һәр укучы үзен халыкның бер өлеше итеп танырга, шәхес итеп тоярга тиеш. Моның өчен укучылар татар дөньясында булган яңалыклар белән танышып барырга тиешләр. Бу эш, гадәттә, вакытлы матбугат аша алып барыла. Шуңа күрә һәр укучы балалар өчен татар телендә чыга торган вакытлы матбугатка язылырга, алардагы материаллар белән даими рәвештә танышып барырга тиеш.
          Вакытлы матбугат белән эшләү – укучыларда сөйләм культурасы тәрбияләүнең иң нәтиҗәләре чараларының берсе. Вакытлы матбугат – тел дәресләрендә куллану өчен дә кызыклы материал..

          Укучыларның бәйләнешле сөйләм телен, логик фикерләү һәм иҗади сәләтен үстерүдә газета-журнал жанры буларак, мәкалә язарга өйрәтү әһәмиятле урын алып тора. Эчтәлекләре, темасы, язылу максаты буенча мәкаләләрнең төрләре: мәкалә – информация; тәнкыйть мәкаләләре; фәнни мәкаләләр.

-----------------------------------------------------------------------------------------------------

шәхес – личность                                                        яңалыклар - новости
матбугат - печать                                                       мәкалә - статья 
тәнкыйть – критика                                                  фәнни - научный
----------------------------------------------------------------------------------------------------
Эшләнгән эшегезне фотога төшереп минем электрон адреска җибәрерсез hzulfiya21@mail.ru 
